
Li figli di patri parrasciu e l’articulu 17. *

Ni sta casa senza Municipiu / succiedinu sempri cosi strani
chiovi spissu banni banni / ni lu pilu di lu stessu cani

cu avi furtuna di aviri lu capu / cu du beddri cabbasisi
si ritrova ad aviri nsacchetta / du stipendi ni lu stessu misi.

Cu nun avi Santi mparadisu / nun ni vidi  di stu lusciu
cu nveci è buenu appuiatu / di li grana senti lu scrusciu

ora succedi ca cu travaglia / ammazzannusi comu un mulu
si po’ truvari ngiustamenti / na pezza avanti e l’antra nculu.

Quannu spunta lu suli / l’anticu diciva ca spunta pi tutti
a mia pari ca ccà applicaru / sulu la liggi di lu futti futti

cari signori / si ci su culleghi / c’arristaru senza mpanata
circammu d’essiri giusti / e dammuccilla na beddra ammuttata.

                                         Frivaru 2007

                                 * Qui si racconta della discrezionalità di come si riconoscevano
                                    i meriti degli impiegati comunali.

